
■ RUMANTSCHS EN LA BASSA

Inscunter interrumantsch
en la Giesserei Oerlikon

(cp) Sin gievgia saira, ils 7 da no-
vember a partir da las 19.00 envida la
URB, Uniun da las Rumantschas dals
Rumantschs en la Bassa, al davos
inscunter interrumantsch da quest
onn en la Giesserei, Birchstrasse
108, Turitg/Oerlikon.Giasts da la saira
èn BarbaraTruog, presidenta da la pro-
tecziun da la patria da la citad da Tu-
ritg ed ils musicists Gino Carigiet e Si-
mon Walter.

Barbara Truog, lic.iur., scoladra cun
certificat professiunal federal, presidenta
da l’Associaziun per la protecziun e la tgi-
ra dals monuments da la citad da Turitg
e commembra da la suprastanza da l’as-
sociaziun chantunala da Turitg (per la

a Cuira e visita mumentan il curs preli-
minar da la Scola da jazz a Lucerna.

Simon Walter è musicist, ha gist ab-
solvi la scola chantunala a Cuira ed abita
a Tumein. Ensemen fan els musica en la
band Ibex (www.ibexmusic.ch). Els su-
nan e chantan surtut pop & rock ed èn
sin buna via da cumponer atgnas chan-
zuns.

I vegn offrì in aperitiv. Tar in bun
sitg datti er temp e peda per in bun dis-
curs. Ins sa er empustar ina fina tschai-
na.

La Giesserei è da cuntanscher davend da la
staziun Oerlikon en ca. 10 minutas a pe en di-
recziun da Regensbergbrücke tras Affolternstr.
– Oleanderstr. – Regensbergstr.- Birchstr. u da

Basilea fa endament
Albert Camus (1913–1960)

(gsc) Ils 7 da november 1913, pia avant
tschien onns, è naschì en Algeria Al-
bert Camus, premi Nobel da litteratura
1957. El ha bullà la vita spiertala fran-
zosa en ils onns quaranta e tschin-
quanta dal tschientaner passà, e quai
cunzunt cun ses cumbat per la giustia.
Ma sia vaira patria era l’Algeria.El sie-
miava d’ina societad algeriana fundada
sin la giustia, in’Algeria nua ch’Arabs,
Berbs, Gidieus ed Europeans pudessan
viver ensemen. Igl era però memia tard.
La Frantscha naziunalista da matg 1945,
tschorva d’ina liberaziun cuntanschida
grazia als Stadis unids, aveva supprimì
ina revolta mazzacrond millis, forsa
dieschmillis Algerians, cunzunt en la ci-
tad da Sétif; quai ha muntà la fin dal mi-
tus d’in pajais che possia s’integrar en la
naziun franzosa. Dus onns suenter la
mort da Camus sin ina strada da Burgo-
gna è l’Algeria vegnida independenta; fu-
gida è bunamain tut la populaziun da de-
rivanza europeica e l’entira cuminanza
giudaica. Da lez puntg da vista è la vita
da Camus stada ina disfatga, en il senn
da ses essai filosofic «Le mythe de Sisy-
phe»: Ins sto adina puspè rudlar sisum il
crap che croda puspè giusum. E Camus
tuttina: «Il faut imaginer Sisyphe heu-
reux.»

Quai fa endament era l’emprima da
las 95 tesas proclamadas ils 31 d’october

1517 da Martin Luther (1483–1546):
«Cristus ha vulì che l’entira vita dals
umans cartents saja ina penetienza.» En
sia laudatio per il Premi Nobel da litte-
ratura 1957 ha l’Academia svedaisa
punctuà: «L’essenzial per Camus n’è betg
pli da savair sch’i valia la paina da viver,
mabain co ch’ins stoppia viver, cun la
part da suffrientscha che quai munta.»

Commemoraziun ils 12 da november
cun debatta e film

Martin Meyer, schef dal feuilleton da la
«NZZ», resguarda Camus sco in dals
principals auturs dal 20avel tschientaner.
Annemarie Pieper, anteriura docenta da
filosofia a l’Universitad da Basilea, ha de-
ditgà a Camus ina monografia publitga-
da a Minca da C. H. Beck. Meyer e Pie-
per vegnan a far part d’ina discussiun al
podi davart Camus mardi, ils 12 da no-
vember 2013 a las 19.00 a la Chasa lit-
terara da Basilea, Barfüssergasse 3. I
suonda in film da Joël Calmettes (Arte
France 2013, 54 minutas) davart la re-
cepziun da Camus en il vast mund, t. a.
cun Rupert Neudeck, fundatur da Cap
Anamur, e ierry Bregaud, parsura
franzos da «Médecin sans frontières».
Camus amava «ses» Mar mediterran; tge
schess el oz cun vesair che lez è vegnì il
santeri da dieschmillis Africans che fugi-
van vers l’Europa?

Pld Supporter-Club a Cuoira
■ Il mais passà ha organisà il Sup-
porter-Club da la PLD.Ils Liberals
Grischun sia radunanza generala. El
ha fat quai aint illa sala istorica da la
Viafier retica, la sala dal cussagl
administrativ. Cusglier guvernativ
Christian Rathgeb ha orientà davart sia
lavur actuala e temas da la politica
chantunala, il giast Giovanni Netzer,
iniziant e manader d’Origen dal paesa-
gi cultural grischun.

Il Supporter-Club da la pld, chi
exista intant fingià daspö 19 ans, ha sco
böt da sustgnair la PLD.Ils Liberals pro
tschernas e votumaziuns idealmaing e
finanzialmaing. Quai sarà il cas eir pro
las tschernas 2014 e 2015.

Cusglier guvernativ Christian Rath-
geb ha dat ün’orientaziun fich instruc-
tiva da sia lavur sco commember da la
regenza e da las fatschendas cha’l de-
partamaint es landervia da trattar.

Davo las tractandas statutarias ha
dat il referent invidà Giovanni Netzer,
iniziant e manader d’Origen, üna sur-
vista dal chantun sco cuntrada cultura-
la. El ha intunà impustüt las differen-
zas tanter la lavur culturala professiu-
nala e la lavur culturala dals laics. La la-
vur professiunala haja fat ils ultims
vainch ans ün svilup enorm, quai chi
nu d’eira il cas ils ans avant.

Giovanni Netzer as giavüscha üna
cultura professiunala in tuot il chan-
tun, quai chi less natüralmaing mezs
finanzials plü grands.

A man da tesas ch’el svess ha intitulà
«pretaisas persunalas» ha’l dat üna
skizza dal paesagi cultural in Gri-
schun.

La fin da la sairada es statta la tschai-
na in cumünanza, il lö per discus-
siuns ed inscunters persunals ed inten-
sivs.

